
ACHT DO CHUR ACMHAINNÍ AIRGEADAIS BREISE AR FÁIL 
CHUN OIDEACHAS AGUS GAIRMOILIÚINT A SHOLÁTHAR 
I RÉIMSÍ NA hEOLAÍOCHTA AGUS NA TEICNEOLAÍOCHTA 
AGUS, CHUN NA CRÍCHE SIN, DO DHÉANAMH SOCRÚ CHUN 
CISTE A BHUNÚ AR A dTABHARFAR AN CISTE OIDEACHAIS 
EOLAÍOCHTA AGUS TEICNEOLAÍOCHTA (INFHEISTÍOCHT) 
AGUS DO DHÉANAMH SOCRÚ I dTAOBH NITHE GAOLMHARA.

[24 Nollaig 1997]

 
ACHTAÍTEAR AG AN OIREACHTAS MAR A LEANAS:

1.—(1) San Acht seo—

tá le “an Ciste” an bhrí a shanntar dó le halt 2(1);

tá le “foras ard-oideachais” an bhrí a shanntar dó le halt 1 d’Acht an Údaráis 
um Ard-Oideachas, 1971;

tá le “an cuntas infheistíochta” an bhrí a shanntar dó le halt 2(2)(b);

ciallaíonn “an tAire” an tAire Oideachais agus Eolaíochta.

(2) San Acht seo—

 (a) aon tagairt d’alt, is tagairt í d’alt den Acht seo mura gcuirtear in 
iúl gur tagairt d’achtachán éigin eile atá beartaithe,

 (b) aon tagairt d’fho-alt nó do mhír, is tagairt í d’fho-alt nó do mhír 
den fhoráil ina bhfuil an tagairt mura gcuirtear in iúl gur tagairt 
d’fhoráil éigin eile atá beartaithe,

 (c) aon tagairt d’aon achtachán, is tagairt í don achtachán sin arna 
leasú, arna leathnú nó arna ghlacadh le haon achtachán dá éis 
sin nó faoi aon achtachán dá éis sin (lena n-áirítear an tAcht 
seo).

Léiriú.

2.—(1) Beidh arna bhunú, ar an Acht seo a rith, ciste ar a dtabharfar 
an Ciste Oideachais Eolaíochta agus Teicneolaíochta (Infheistíocht) agus 
dá ngairtear “an Ciste” san Acht seo.

(2) Is é a bheidh sa Chiste na cuntais seo a leanas, eadhon—

 (a)	cuntas	le	hOifig	an	Phámháistir	Ghinearálta,	agus

 (b) cuntas ar a dtabharfar Cuntas Infheistíochta na nDeonachán 
Príobháideach	agus	dá	ngairtear	“an	cuntas	infheistíochta”	san	
Acht seo,

ar cuntais iad a n-oibreofar gach cuntas díobh faoi réir cibé téarmaí agus 
coinníollacha	a	chinnfidh	an	tAire	Airgeadais,	tar	éis	dul	i	gcomhairle	leis	
an Aire.

(3) A luaithe is féidir, ach tráth nach déanaí ná 3 mhí, tar éis dheireadh 
na	bliana	airgeadais,	1998,	agus	gach	bliana	airgeadais	dá	éis	sin,	cuirfidh	
an tAire cuntais an Chiste faoi bhráid an Ard-Reachtaire Cuntas agus Ciste 
lena	n-iniúchadh	agus	cuirfidh	an	tAire	faoi	deara	cóip	d’achomaireacht	ar	
na	cuntais,	arna	n-iniúchadh	amhlaidh,	mar	aon	le	cóip	de	thuarascáil	an	
Ard-Reachtaire Cuntas agus Ciste orthu, a leagan faoi bhráid gach Tí den 
Oireachtas laistigh de 1 mhí tar éis don Aire an tuarascáil sin a fháil.

(4) Gan dochar do na feidhmeanna a thugtar don Aire leis an alt seo 
agus le hailt 3 agus 4, déanfaidh an tAire Airgeadais an Ciste a bhainistiú.

(5) Maidir le hairgead a bheidh chun creidiúna don chuntas 
infheistíochta agus nach mbeidh ag teastáil, de thuras na huaire, chun 
íocaíochtaí a dhéanamh as an gCiste faoi alt 4, déanfaidh an tAire é a 
infheistiú in urrúis arna n-eisiúint ag an Stát.

(6) Féadfaidh an tAire Airgeadais ó am go ham dá rogha féin aon 
infheistíochtaí a bheidh déanta aige nó aici faoi fho-alt (5) a athrú nó a 
dhíol.

(7) Maidir leis na díbhinní agus an t-ús go léir a gheobhaidh an tAire 
Airgeadais ó infheistíochtaí a bheidh déanta aige nó aici faoi fho-alt (5) 
nó (6) agus maidir leis na fáltais ó dhíol aon infheistíochtaí den sórt sin, 
déanfar iad a íoc isteach sa chuntas infheistíochta.

(8) Leasaítear leis seo an Chéad Sceideal a ghabhann leis an Acht um 
Ghníomhaireacht Bainistíochta an Chisteáin Náisiúnta, 1990 tríd an mír 
seo a leanas a chur leis, i ndiaidh mhír (l):

 “(m) fho-ailt (4) go (7) d’alt 2 den Acht um an gCiste Oideachais 
Eolaíochta agus Teicneolaíochta (Infheistíocht), 1997.”.

3.—(1) Íocfaidh an tAire isteach sa Chiste—

 (a) sa bhliain airgeadais, 1998, as airgead a sholáthróidh an 
tOireachtas, suim £100,000,000,

   agus

 (b) sna blianta airgeadais, 1999 agus 2000, as airgead a sholáthróidh 
an	 tOireachtas,	cibé	suimeanna	a	chinnfidh	an	 tAire,	 le	 toiliú	
an Aire Airgeadais, agus is é a bheidh sna suimeanna arna 
gcinneadh amhlaidh £150,000,000 san iomlán.

An Ciste.

Íocaíochtaí isteach sa 
Chiste.

(2) Aon airgead a cheanglaítear le fo-alt (1) a íoc isteach sa Chiste, 
íocfar é isteach sa chuntas de chuid an Chiste dá dtagraítear in alt 2(2)(a).

(3) Íocfaidh an tAire isteach sa Chiste—

 (a) méid aon bhronntanais airgid a bheidh glactha aige nó aici faoi 
alt 7,

 (b) na fáltais ó dhíol nó ó dhiúscairt eile den sórt sin a dhéanamh ar 
aon bhronntanas talún nó maoine eile a bheidh glactha aige nó 
aici faoi alt 7 agus a dhíoltar nó a dhiúscraítear ar shlí eile faoin 
alt sin.

(4) Aon airgead a cheanglaítear le fo-alt (3) a íoc isteach sa Chiste, 
íocfar isteach sa chuntas infheistíochta é.

4.—(1) Aon uair agus a mhinice is cuí leis an Aire íocaíocht den sórt 
sin a dhéanamh as an gCiste, féadfaidh an tAire, faoi réir fhorálacha an 
ailt	seo,	cibé	méid	airgid	a	chinnfidh	sé	nó	sí	a	íoc	as	an	gCiste	chun	go	
nglanfar,	go	hiomlán	nó	go	páirteach,	caiteachas	caipitiúil	chun	na	gcríoch	
seo a leanas, nó i ndáil leo—

 (a) oideachas eolaíochta, teicneolaíochta nó gairmiúil a sholáthar—

 (i) i gcomhlacht lena mbaineann alt 4(1) d’Acht na 
nOllscoileanna, 1997,

 (ii) i gcoláiste de réir bhrí Acht na gColáistí Teicniúla 
Réigiúnacha, 1992,

   nó

 (iii) in Institiúid Teicneolaíochta Bhaile Átha Cliath,

 (b) cláir oideachais agus oiliúna eolaíochta, teicneolaíochta nó 
gairmiúla	arb	é	 is	phríomhchuspóir	 leo	scileanna,	a	bhfuil	gá	
faoi leith leo i dtuairim an Aire, a thabhairt do na daoine a 
bheidh	páirteach	sna	cláir	sin,

 (c) (i)  taighde agus/nó forbairt eolaíochta agus teicneolaíochta 
a dhéanamh ag comhlacht, coláiste nó institiúid dá 
dtagraítear i mír (a), nó thar ceann an chéanna,

 (ii) torthaí aon taighde agus forbartha a dúradh a úsáid ag aon 
chomhlacht, coláiste nó institiúid den sórt sin, nó thar 
ceann an chéanna, chun críoch tráchtála (lena n-áirítear trí 
aon	phróiseas	monaraíochta),

 (d)	cláir	arb	é	is	príomhchuspóir	leo	feabhas	a	chur	ar	chumas	mac 
léinn agus múinteoirí i mbunscoileanna agus in iarbhun-
scoileanna ríomhairí agus cineálacha eile teicneolaíochta 
faisnéise a úsáid,

 (e) cibé cláir oideachais agus oiliúna eolaíochta, teicneolaíochta nó 
gairmiúla eile (cibé slí a bhunófar iad) is cuí leis an Aire, le 
toiliú an Aire Airgeadais.

(2) Faoi réir fho-alt (3), aon airgead a íocfar as an gCiste, íocfar é leis 
an	duine	a	thabhaigh	nó	a	thabhóidh	an	caiteachas	caipitiúil	lena	mbaineann	
nó, de réir mar a bheidh, a thabhaigh nó a thabhóidh an dliteanas chun an 
caiteachas sin a ghlanadh.

Íocaíochtaí as an 
gCiste.

 a.3

(3) Beidh éifeacht leis na forálacha seo a leanas i ndáil le hairgead a 
íoc as an gCiste i leith gníomhaíocht arna seoladh ag foras ard-oideachais 
nó arna seoladh thar a cheann—

 (a) rachaidh an tAire i gcomhairle leis an Údarás um Ard-Oideachas 
(“an tÚdarás”) sula ndéanfaidh sé nó sí íocaíocht den sórt sin,

 (b) déanfar gach íocaíocht den sórt sin leis an Údarás ach, díreach 
tar éis na ceanglais arna bhforchur ar an bhforas sin le haon 
achtachán nó faoi aon achtachán (seachas an t-alt seo) i ndáil 
le híocaíochtaí le forais ard-oideachais a chomhlíonadh maidir 
leis an airgead lena mbaineann, beidh éifeacht le fo-alt (2) i 
dtaca leis an airgead sin amhail is dá mba rud é, maidir leis an 
dualgas a fhorchuirtear leis an bhfo-alt sin, gur dhualgas é a 
ndeirtear ina leith go bhfuil sé le forchur ar an Údarás.

(4) Ní dhéanfar íocaíochtaí as an gCiste ach amháin le toiliú an Aire 
Airgeadais.

(5) Gan dochar do na forálacha sin roimhe seo den alt seo, ní dhéanfar 
aon íocaíocht as an gCiste i leith gníomhaíocht dá dtagraítear i mír (c)
(ii) d’fho-alt (1) má sheoltar an ghníomhaíocht ar shlí eile seachas de réir 
cibé treoirlínte a bheidh eisithe ag an Aire, le toiliú an Aire Airgeadais, 
chun	críocha	na	míre	sin	agus	cuirfidh	an	tAire	faoi	deara	cóipeanna	de	na	
treoirlínte a leagan faoi bhráid gach Tí den Oireachtas laistigh de 3 mhí tar 
éis a n-eisiúna.

(6) Chun amhras a sheachaint, folaíonn tagairtí san alt seo do 
chaiteachas	caipitiúil	tagairtí	do	chaiteachas	i	leith	trealamh	de	chineál	ar	
bith a sholáthar.

5.—Ní dhéanfar airgead a bheidh chun creidiúna don chuntas 
infheistíochta a úsáid chun aon chríoch seachas na críocha sin a shonraítear 
san Acht seo.

6.—Sula bhfeidhmíonn an tAire a chumhachtaí nó a cumhachtaí faoi 
alt 4 in aon chás áirithe—

 (a) rachaidh sé nó sí i gcomhairle leis an Aire Fiontar, Trádála agus 
Fostaíochta,

   agus

 (b) más cuí leis nó léi déanamh amhlaidh, rachaidh sé nó sí i 
gcomhairle freisin—

 (i) leis an Aire Talmhaíochta agus Bia,

 (ii) leis an Aire Comhshaoil agus Rialtais Áitiúil,

 (iii) le hAire na Mara agus Acmhainní Nádúrtha,

	 (iv)	leis	an	Aire	Fiontar	Poiblí,

	 (v)	leis	an	Aire	Gnóthaí	Sóisialacha,	Pobail	agus	Teaghlaigh,

	 (vi)	leis	an	Aire	Turasóireachta,	Spóirt	agus	Áineasa,

 (vii) leis an Aire Sláinte agus Leanaí,

  nó

Airgead sa chuntas 
infheistíochta gan 
bheith le húsáid chun 
aon chríoch eile.

Comhchomhairliúchán.

 a.4

 (viii) le cibé Airí eile den Rialtas nó le cibé daoine eile (lena 
n-áirítear deontóirí bronntanas lena mbaineann alt 7 agus 
Comhairle na hÉireann um Eolaíocht, Teicneolaíocht 
agus Nuáil, ar comhlacht daoine é arna bhunú ag an Aire 
Fiontar, Trádála agus Fostaíochta) is cuí leis an Aire.

7.—(1) Féadfaidh an tAire, le toiliú an Aire Airgeadais, bronntanas 
airgid	a	ghlacadh,	arb	é	an	cuspóir	atá	lena	thabhairt	é	a	dhul	chun	sochair	
don Chiste, ar cibé iontaobhais agus coinníollacha (más ann) a shonróidh 
an deontóir.

(2) Féadfaidh an tAire, le toiliú an Aire Airgeadais, bronntanas talún 
nó	maoine	eile	a	ghlacadh,	arb	é	is	cuspóir	lena	thabhairt	a	chumasú	don	
Stát a luach a réadú chun sochair don Chiste, ar cibé iontaobhais agus 
coinníollacha (más ann) a shonróidh an deontóir.

(3) Ní ghlacfaidh an tAire bronntanas airgid, talún nó maoine eile dá 
mbeadh na hiontaobhais nó na coinníollacha atá ag gabháil leis ar neamhréir 
le feidhmeanna an Aire nó an Aire Airgeadais faoin Acht seo.

(4)	 Déanfaidh	an	tAire,	ar	cibé	modh	a	chinnfidh	sé	nó	sí	le	toiliú	an	
Aire Airgeadais, aon talamh nó maoin eile a bheidh glactha mar bhronntanas 
faoin alt seo a dhíol nó a dhiúscairt ar shlí eile.

(5) Ní dhéanfaidh aon ní san alt seo dochar d’aon chumhacht atá ag an 
Aire, ar leith ó chumhacht faoin alt seo, bronntanas airgid, talún nó maoine 
eile a ghlacadh.

8.—A luaithe is féidir, ach tráth nach déanaí ná 3 mhí, tar éis dheireadh 
na bliana airgeadais, 1998, agus gach bliana airgeadais ina dhiaidh sin, 
ullmhóidh an tAire tuarascáil maidir le hoibriú an Chiste le linn na bliana 
airgeadais	sin	agus	cuirfidh	sé	nó	sí	faoi	deara	cóipeanna	den	tuarascáil	a	
leagan faoi bhráid gach Tí den Oireachtas agus a fhoilsiú.

9.—Féadfar an tAcht um an gCiste Oideachais Eolaíochta agus 
Teicneolaíochta (Infheistíocht), 1997 a ghairm den Acht seo.

Bronntanais.

Tuarascáil bhliantúil.

Gearrtheideal.

 a.6

